ԱՄՓՈՓԱԹԵՐԹ 
«ԿԵՆՑԱՂԱՅԻՆ ԵՎ ՏԵԽՆԻԿԱԿԱՆ ՆՇԱՆԱԿՈՒԹՅԱՆ ՀՐԱԳՈՐԾԱԿԱՆ ԱՐՏԱԴՐԱՏԵՍԱԿՆԵՐԻ ՉԱՓՈՐՈՇԻՉՆԵՐԸ, ԴԱՍԱԿԱՐԳՈՒՄՆԵՐԸ, ԻՆՉՊԵՍ ՆԱԵՎ ՏԵԽՆԻԿԱԿԱՆ ԱՆՎՏԱՆԳՈՒԹՅԱՆ ՈԼՈՐՏՈՒՄ ՏԵԽՆԻԿԱԿԱՆ ԱՆՎՏԱՆԳՈՒԹՅԱՆ ՆՈՐՄԵՐԸ, ԿԱՆՈՆՆԵՐԸ ԵՎ ՀՐԱՀԱՆԳՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
		1. ՀՀ առողջապահության նախարարություն
	24․01․2024թ․

	
	N ԱԱ/04/1711-2024

	Առաջարկություններ չունի։
	Ընդունվել է ի գիտություն։

	2․ ՀՀ պաշտպանության նախարարություն
	23․01․2024թ․

	
	N ՊՆ/01/609-2024

	Առաջարկություններ չունի։
	Ընդունվել է ի գիտություն։

	3․ ՀՀ Էկոնոմիկայի նախարարություն
	19․01․2024թ․

	
	N 01/985-2024

	Առաջարկություններ չունի։
	Ընդունվել է ի գիտություն։

	4․ ՀՀ պետական եկամուտների կոմիտե
	23․01․2024թ․

	
	N 01/3-4/4145-2024

	Նախագծի 83-րդ կետի համաձայն՝ հրագործական արտադրանքի (վտանգավոր բեռների) տարանցիկ փոխադրումների ժամանակ, Հայաստանի Հանրապետության մուտքի (ելքի) մաքսային կետերից, համապատասխան ծառայությունների կողմից, տեղեկատվություն է տրամադրվում Հայաստանի Հանրապետության ներքին գործերի նախարարությանը՝ նրա կողմից ընթացուղու վրա հսկողություն իրականացնելու և հնարավոր վթարների դեպքում անհրաժեշտ օգնություն ցույց տալու կամ կանխարգելիչ միջոցառումներ իրականացնելու նպատակով:
Վերոնշյալի առնչությամբ անհրաժեշտ է հստակեցնել տեղեկատվության տրամադրման ձևը, ինչպես նաև խնդրո առարկա ապրանքների ԵԱՏՄ ԱՏԳ ԱԱ ծածկագրերը և հստակ նկարագրությունները։ Միաժամանակ, նպատակահարմար ենք համարում նմանատիպ դեպքերում համապատասխան գործընթացը կազմակերպել Մեկ պատուհան համակարգի շրջանակներում՝ ինքնաշխատ եղանակով։
	Ընդունվել է։
[bookmark: _GoBack]

	5․ Վարչապետի աշխատակազմի տեսչական մարմինների աշխատանքների համակարգման գրասենյակ
	25․01․2024

	
	N //2479-2024

	1.  Նախագծի հավելվածի վերնագրում առաջարկում եմ հանել  «ինչպես նաև տեխնիկական անվտանգության ոլորտում» բառերը։
	Չի ընդունվել։
Նախագծի վերնագիրը բխում է «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի 2-րդ մասով ամրագրված դրույթի պահանջից:

	1. Նախագծի հավելվածի 2-րդ կետի 3-րդ ենթակետում առաջարկում եմ վերանայել «բույսերի կյանքի» բառերը։
	Ընդունվել է։
Նախագծում կատարվել է փոփոխություն։

	1. Նախագծի հավելվածի ամբողջ տեքստում առաջարկում եմ «հրագործական արտադրատեսակների իրացում» բառերը փոխարինել «հրագործական արտադրատեսակների առևտուր (իրացում)» բառերով՝ հիմք ընդունել «Լիցենզավորման մասին» ՀՀ օրենքի դրույթները։
	Ընդունվել է։
Նախագծում կատարվել է փոփոխություն։

	1. Նախագծի 4-րդ կետի 33-րդ ենթակետում առաջարկում եմ հստակեցնել հատուկ գիտելիքներին և հարմարանքներին վերաբերող դրույթները, ինչպես նաև 9-րդ և 10-րդ կետերով սահմանված դրույթները, օրինակ՝ հստակեցնել թե ինչ պաշտպանության միջոցառումներ պետք է մշակվեն ու կիրառվեն և այլն։
	Չի ընդունվել։
Հասկացությունը բխում է «Տեխնիկական անվտանգության ապահովման պետական կարգավորման մասին» օրենքում փոփոխություններ և լրացում կատարելու մասին» օրենքից (13.07.2023թ. թիվ ՀՕ-256-Ն)։

	1. Նախագծի հավելվածի 19-րդ կետի 3-րդ ենթակետում լրացուցիչ հստակեցման կարիք ունի սպառողների մոտ պահման և շահագործման գործընթացում կենցաղային նշանակության հրագործական արտադրատեսակների աշխատունակության, ինչպես նաև հրահրման էլեկտրական շղթաների (սարքերի) ստուգման արգելքը, մասնավորապես՝ ինչ ստուգման մասին է խոսքը, օրինակ՝ տվյալ պարագայում ենթադրվում է արդյոք համապատասխան պետական մարմնի կողմից իրականացվող ստուգումը, թե՝ զուտ գործարկումն է ենթադրվում։ 
	Ընդունվել է։
Խոսքը վերաբերվում է անվտանգության կանոններին, որոնք պետք է պահվեն շահագործող անձի կողմից:

	1. Նախագծի հավելվածի 38-րդ կետում հստակեցման կարիք ունի «մասնագիտացված բաժանմունք» արտահայտությունը։
	Ընդունվել է։
Նախագծում կատարվել է համապատասխան փոփոխություն։

	1. Նախագծի հավելվածի 63-րդ կետում առաջարկում եմ «կարելի է որոշել» բառերը փոխարինել «որոշվում է» բառերով։
	Ընդունվել է։
Նախագծում կատարվել է համապատասխան փոփոխություն։

	1. Նախագծի հավելվածի 67-րդ կետի 1-ին պարբերության համաձայն՝ հրագործական արտադրանքների մեծածախ և մանրածախ պահեստները պետք է ունենան շուրջօրյա պահպանություն, որը իրականացվում է ՀՀ պետական պահպանության հատուկ պետական մարմինների կողմից, պայմանագրային հիմունքներով:
Այսպիսով, 1-ին պարբերությամբ, ըստ էության, սահմանված է մեծածախ և մանրածախ պահեստների պետական պահպանության հատուկ պետական մարմինների կողմից շուրջօրյա պահպանության իմպերատիվ պահանջ, սակայն, միաժամանակ, 2-րդ պարբերությամբ սահմանվում է, որ հատուկ պահպանություն չիրականացնելու դեպքում, պահեստները պետք է ապահոված լինեն պետական պահպանության մարմինների պահնորդաազդանշանային կենտրոնացված պահպանության դիտակետերին միացված ահազանգման համակարգով կամ ինքնաահազանգման համակարգով, ձայնային և լուսային ազդանշանները տվող ազդասարքը մոտակա պահակակետին միացնելով կամ պահեստի շենքի (սենքի) արտաքին մասին ամրացնելով: Ըստ այդմ, իրավական որոշակիության ապահովման և գործնականում տարընթերցումները բացառելու նպատակով առաջարկում եմ խմբագրել նշված կետի շարադրանքը։
	Ընդունվել է։
Նախագծում կատարվել է համապատասխան փոփոխություն։

	6․ ՀՀ քննչական կոմիտե
	25․01․2024

	
	N 01/22/15206-2024

	Դիտողություններ և առաջարկություններ չունի։
	Ընդունվել է ի գիտություն։

	7․ ՀՀ շրջակա միջավայրի նախարարություն

	26․01․2024

	
	N 1/04.7/1010-2024

	Առաջարկություններ չունի։
	Ընդունվել է ի գիտություն։

	8․ ՀՀ ազգային անվտանգության ծառայություն
	26․01․2024

	
	N 11/113

	Առաջարկություններ չունի։
	Ընդունվել է ի գիտություն։

	9․ ՀՀ տարածքային կառավարման և ենթակառուցվածքների նախարարություն
	30․01․2024

	
	N ԳՍ/21.1/2702-2024

	1. Նախագծի 91-րդ կետի 2-րդ ենթակետի «հրավառությունների ցուցադրման անցկացումը իրականացնող իրավաբանական անձը» բառերն առաջարկում ենք փոխարինել «հրավառություններ իրականացնող իրավաբանական անձը» բառերով:

	Չի ընդունվել։
Նախագծի 4-րդ կետի 25-րդ ենթակետում կիրաովում է «հրավառությունների ցուցադրման անցկացում» հասկացությունը։

	2) Նախագծի 91-րդ կետի 2-րդ ենթակետի «բ» պարբերության վերաբերյալ հայտնում ենք հետևյալը.
«Տեղական ինքնակառավարման մասին» օրենքի 45-րդ հոդվածի 1-ին մասի 10-րդ կետի համաձայն՝ համայնքի ղեկավարը «Հայաստանի Հանրապետության օրենքներին և այլ իրավական ակտերին համապատասխան` իրավաբանական անձանց և անհատ ձեռնարկատերերին տալիս է համայնքի տարածքում տեխնիկական և հատուկ նշանակության հրավառություն իրականացնելու թույլտվություն»: «Տեղական տուրքերի և վճարների մասին» օրենքի 9-րդ հոդվածի 1-ին մասի 19-րդ կետով սահմանվում է «համայնքի վարչական տարածքում տեխնիկական և հատուկ նշանակության հրավառություն իրականացնելու թույլտվության համար» տուրքի տեսակը, իսկ 12-րդ հոդվածի 1-ին մասի 19-րդ կետով՝ այդ տուրքի դրույքաչափերը: Ինչպես հետևում է վերոգրյալից՝ օրենքով չկա սահմանված հրավառությունների անցկացման համար պետական տուրք և չկա նախատեսված «հատուկ թույլտվություն» տրամադրելու լիազորություն: Ուստի, առաջարկում ենք վերոնշյալ ենթակետը շարադրել հետևյալ խմբագրությամբ.
	«բ. համայնքի ղեկավարի կողմից տրված հրավառություն իրականացնելու թույլտվություն և տեղական տուրքի վճարման անդորրագիր:»:

	Ընդունվել է։
Նախագծում կատարվել է համապատասխան փոփոխություն։

	3) 92-րդ կետի երկրորդ պարբերությունում հստակեցման կարիք ունի «տեղական ինքնակառավարման մարմինների վարչական տարածքի վրա տեղաբաշխված հասարակական վայրերում» արտահայտությունը: 

	Ընդունվել է։
Նախագծում կատարվել է համապատասխան փոփոխություն։

	4) Տեղեկացնում ենք, որ 2022 թվականի ապրիլի 22-ին Հայաստանի Հանրապետությունը վավերացրել է 1957թ. սեպտեմբերի 30-ին ստորագրված «Վտանգավոր բեռների միջազգային ճանապարհային փոխադրումների մասին» եվրոպական համաձայնագիրը։ Համաձայնագրի պահանջներն ապահովելու նպատակով ընդունվել է  «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» օրենքը։ Նախատեսվում է մինչև 2024 թվականի ավարտը մշակել և ընդունել օրենքի կիրարկումն ապահովող ենթաօրենսդրական իրավական ակտերը, որոնցով ամբողջովին կկանոնակարգվեն ավտոմոբիլային տրանսպորտով վտանգավոր բեռներ փոխադրելու պահանջները։
Հաշվի առնելով, որ ներկայացված որոշման նախագծերով նախատեսվում է նաև վտանգավոր բեռ հանդիսացող պայթուցիկ բեռների փոխադրումներին առնչվող կարգավորումներ՝ առաջարկում ենք վերանայել որոշման նախագծերում կատաարվող հղումները, ինչպես նաև պայթուցիկ նյութերի փոխադրումներին ներկայացվող պահանջները դիտարկել ավտոմոբիլային տրանսպորտով վտանգավոր բեռներ փոխադրելու գործող և նախատեսվող իրավական ակտերի շրջանակներում։
Միաժամանակ հայտնում ենք, որ նախագծերը քննարկման են ներկայացվել Երևանի քաղաքապետարան և վերջինս նախագծերի վերաբերյալ դիտողություններ և առաջարկություններ չունի:
	Ընդունվել է։
Նախատեսվող նախագծերի մշակվելուց և Կառավարության կողմից ընդունվելուց հետո, կկատարվեն անհրաժեշտ փոփոխություններ կամ լրացումներ:

	10. ՀՀ արդարադատության նախարարություն
	23․02․2024թ․

	
	N /27.4/7274-2024

	1. Նախագծի չհամարակալված պարբերությունները անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, ըստ որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»:
	Ընդունվել է։
Նախագծում կատարվել են անհրաժեշտ փոփոխություններ։

	2. Նախագծի հավելվածի 4-րդ կետում «կանոնների նպատակների համար» բառերը անհրաժեշտ է փոխարինել «կանոններում» բառով: Նույն կետում «հետևյալ բառից հետո նշված տերմիններն ու» բառերը հանել:
	Ընդունվել է։
Նախագծում կատարվել են անհրաժեշտ փոփոխություններ։

	11․ ՀՀ վարչապետի աշխատակազմ
	05.03.2024թ․

	
	N 02/10.3/8074-2024

	Ղեկավարվելով Կառավարության աշխատակարգի 23-րդ կետի պահանջներով՝ նախագիծը վերադարձվում է Կառավարության աշխատակարգի 15-րդ կետի (Քաղաքաշինության, տեխնիկական և հրդեհային անվտանգության տեսչական մարմնի հետ համաձայնեցված չլինելու) և 20-րդ կետի 2-րդ ենթակետի պահանջներին չհամապատասխանելու հիմքով:
	Ընդունվել է։
ՀՀ ՆԳՆ նախարարի 25․01․2024թ․ N//2479-2024 գրությամբ Նախագիծը ներկայացվել է Վարչապետի աշխատակազմի տեսչական մարմինների աշխատանքների համակարգման գրասենյակի համաձայնեցմանը։ Հարկ է նշել, որ գրասենյակի պատասխանատու աշխատողի հետ աշխատանքային քննարկման արդյունքում տեղեկացվել է, որ նախագիծը համաձայնեցվել է   Քաղաքաշինության, տեխնիկական և հրդեհային անվտանգության տեսչական մարմնի հետ և վերջինս առաջարկություններ և դիտողություններ չի ներկայացրել։  
Ինչ վերաբերում է նախագծի հիմնավորմանը, ապա նշվում է, որ 2023 թվականի հուլիսի 13-ին Ազգային ժողովի կողմից ընդունվել է «Լիցենզավորման մասին» օրենքում փոփոխություններ և լրացումներ կատարելու մասին» ՀՕ-255-Ն օրենքը, որի համաձայն՝ հրագործական արտադրատե-սակների կիրառումը (շահագործման) (բացառությամբ կենցաղային նշանակության հրագործական արտադրատե-սակների I եվ II դասերի) ևս դարձել է լիցենզավորման ենթակա գործունեության տեսակ։ 
Վերոգրյալով պայմանավորված 2023 թվականի նոյեմբերի 29-ին ընդունվեց Հայաստանի Հանրապետության վարչապետի «Լիցենզավորման մասին» օրենքում փոփոխություններ և լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում փոփոխություններ և լրացում կատարելու մասին» Հայաստանի Հանրապետության օրենքների կիրարկումն ապահովող միջոցառումները հաստատելու մասին» N 1208-Ա որոշումը։
Սույն Նախագծի ընդունման անհրաժեշտությունը պայմանա-վորված է վերոնշյալ իրավական ակտերի  պահանջներից։

	12․ ՀՀ Քաղաքաշինության, տեխնիկական և հրդեհային անվտանգության տեսչական մարմին
	22.01.2024թ․

	
	N ՔՏՄ/06.1.04/2310-24

	Առաջարկություններ և դիտողություններ չունի։
	Ընդունվել է ի գիտություն։

	13. ՀՀ վարչապետի աշխատակազմ
	15․03․2024թ․

	
	N 02/10.39/12095-2024

	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության եզրակացություն
	

	1. Նախագծով պահեստային շենքերի (սենքերի) գործող քաղաքաշինական նորմերին և պահանջներին համապատասխան լինելու տեսանկյունից կարգավորում չի նախատեսվում:
Հիշյալ դիտարկման համատեքստում, ինչպես նաև հաշվի առնելով Նախագծի հավելվածի 59-րդ, 61-րդ, 62-րդ, 83.2-րդ կետերը՝ առաջարկում ենք Նախագիծը համաձայնեցնել Քաղաքաշինության կոմիտեի հետ:
2. Հաշվի առնելով Նախագծի հավելվածի 4-րդ կետի 31-րդ ենթակետը, 6-րդ կետը, ինչպես նաև Նախագծով շրջակա միջավայրի անվտանգության ապահովման վերաբերյալ առկա կարգավորումները՝ առաջարկում ենք Նախագիծը քննարկել Բնապահպանության և ընդերքի տեսչական մարմնի հետ:
	 Ընդունվել է մասամբ։
Առաջարկության համաձայն Նախագիծը ուղարկվել է Քաղաքաշինության կոմիտե, իսկ Բնապահպանության և ընդերքի տեսչական մարմին չի ուղարկվել, քանի որ Նախագծի շրջանառության փուլում կարծիքի է ուղարկվել ՀՀ վարչապետի աշխատակազմի տեսչական մարմինների աշխատանքների համակարգման գրասենյակ։

	3. Առաջարկում ենք քննարկել Նախագծի հավելվածի 75-րդ կետում «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» օրենքի պահանջներին հղում տալու նպատակահարմարության հարցը, հատկապես՝ նկատի ունենալով, որ Նախագծի հավելվածի 16-րդ կետի համաձայն՝ տարբեր տեսակի փոխադրամիջոցներով փոխադրման նպատակով հրագործական արտադրատեսակները դիտարկվում են որպես վտանգավոր բեռներ:
	3․ Ընդունվել է։
Նախագծի 75-րդ կետից հղումը հանվել է։

	ՀՀ վարչապետի աշխատակազմի պետաիրավական վարչության եզրակացություն
	

	1. Նախագծի հավելվածի 1-ին կետով առաջարկվում է սահմանել կենցաղային և տեխնիկական նշանակության հրագործական արտադրատեսակների չափորոշիչների դասակարգումները: Այս առումով հարկ է նկատել, որ նախագծի նախաբանում որպես դրա ընդունման իրավական հիմք վկայակոչված օրենքի համապատասխան դրույթով Կառավարությանն իրավասություն է վերապահվել սահմանելու կենցաղային և տեխնիկական նշանակության հրագործական արտադրատեսակների չափորոշիչները, դասակարգումները, ինչպես նաև տեխնիկական անվտանգության ոլորտում տեխնիկական անվտանգության նորմերը, կանոնները և հրահանգները:
	Ընդունվել է։
Նախագիծը լրամշակվել է։

	2. Հավելվածի մի շարք դրույթներ չունեն հավելյալ կարգավորիչ նշանակություն (օրինակ՝ 1-ին, 2-րդ, 5-րդ և մի շարք այլ կետեր): 
	Ընդունվել է։
Նշված դրույթները հանվել են։

	3. Հավելվածի 4-րդ կետով բացահայտվում են օրենքում կիրառվող հիմնական հասկացությունների բովանդակությունը, որոնց կապակցությամբ հարկ ենք համարում նշել, որ հիշյալ կետի.
1) 14-րդ ենթակետում բացահայտվում է «հրագործական արտադրատեսակների տարածում» հասկացության բովանդակությունը, որի համաձայն՝ վերջինս գործունեություն է, որն իր մեջ ներառում է հրագործական արտադրատեսակների փոխադրումը, պահումը, գնումը, վաճառքը և օգտագործումը: Միաժամանակ, 16-րդ ենթակետով բացահայտվում է «հրագործական արտադրատեսակների շրջանառություն» հասկացության բովանդակությունը, որի համաձայն՝ վերջինս համարվում է հրագործական արտադրատեսակների առևտուրը (իրացումը), պահումը, շահագործումը, փոխադրումը, ներմուծումը և արտահանումը ՀՀ տարածքում կամ տարածքից: Մեր գնահատմամբ, «տարածում» և «շրջանառություն» հասկացությունները, ըստ էության, չունեն բովանդակային տարանջատվածություն, 
2) 23-րդ ենթակետում նշվում է, որ հրավառության արտադրատեսակը զանգվածային տեսարանային միջոցառումների անցկացման ժամանակ ձայնային, լուսային, ծխային և այլ երևույթների ստացման համար նախատեսված տեխնիկական նշանակության հրագործական արտադրատեսակ է: Մինչդեռ, պարզ չէ, թե հատկապես ինչ այլ երևույթների ստացման մասին է խոսքը՝ հաշվի առնելով այն հանգամանքը, որ նշված դրույթը նպատակ է հետապնդում բացահայտելու հասկացություն բովանդակությունը (դիտարկումը վերաբերում է նաև 19-րդ ենթակետով բացահայտվող հասկացությանը): 
	Ընդունվել է։
Նախագծում կատարվել են փոփոխություններ:


	4. Հավելվածում տեղ են գտել մի շարք ընդհանրական և իրավական որոշակիության տեսանկյունից խնդրահարույց կարգավորումներ (օրինակ՝  10-րդ, 13-րդ, 24-րդ, 39-րդ, 46-րդ, 49-րդ,  53-րդ կետեր, 83-րդ կետի 5-րդ, 7-րդ ենթակետեր, ինչպես նաև հավելվածի այլ կետեր), որոնցում մեծապես կիրառվում են «և այլն», «օրենսդրությամբ սահմանված կարգով», ինչպես նաև այնպիսի անհասկանալի ձևակերպումներ, ինչպես օրինակ, «Հայաստանի Հանրապետության ազգությունների» և այլն: 
	Ընդունվել է։
Նախագծում կատարվել են փոփոխություններ:


	5. Հավելվածի 9-րդ կետով սահմանվում է, որ հրագործական արտադրատեսակների հետ աշխատանքի դեպքում պետք է մշակված լինեն և կիրառվեն վտանգավոր գոտիներում գտնվող ունեցվածքի և մարդկանց տարահանման կամ պաշտպանության միջոցառումներ: Մինչդեռ, պարզ չէ, թե ում կողմից պետք է այդպիսիք մշակվեն և կիրառվեն: 

	Ընդունվել է։
Նախագծում կատարվել են փոփոխություններ:


	6. Հավելվածի 30-րդ կետով սահմանվում է, որ հրավառության արտադրատեսակների մշակման գործընթացում անհրաժեշտ է հաշվի առնել դրանց նկատմամբ համապատասխան հատուկ պահանջները: Մինչդեռ, պարզ չէ, թե ինչ է ենթադրում «անհրաժեշտ է հաշվի առնել» ձևակերպումը, մասնավորապես՝ արդյո՞ք նման պահանջների պահպանումը պարտադիր է լինելու, թե ոչ: 

	Ընդունվել է։
Նախագծում կատարվել են փոփոխություններ:


	7. Հավելվածի 62-րդ կետով սահմանվում է, որ հրագործական արտադրանքների մեծածախ և մանրածախ պահեստները պետք է ունենան շուրջօրյա պահպանություն, որը իրականացվում է ՀՀ պետական պահպանության հատուկ պետական մարմինների կողմից, պայմանագրային հիմունքներով կամ հատուկ պահպանություն չիրականացնելու դեպքում, պահեստները պետք է ապահոված լինեն պետական պահպանության մարմինների պահնորդաազդանշանային կենտրոնացված պահպանության դիտակետերին միացված ահազանգման համակարգով կամ ինքնաահազանգման համակարգով, ձայնային և լուսային ազդանշանները տվող ազդասարքը մոտակա պահակակետին միացնելով կամ պահեստի շենքի (սենքի) արտաքին մասին ամրացնելով: Մինչդեռ, պարզ չէ, թե ինչ պետական մարմինների մասին է խոսքը, ինչպես նաև այն, թե որ դեպքերում հատուկ պահպանություն կարող է չիրականցվել: 
	Ընդունվել է։
Նախագծում կատարվել են փոփոխություններ:


	8. Հավելվածի XIV-րդ գլխով սահմանվում է հրագործական արտադրատեսակների ցանկը, մինչդեռ հարկ է նկատել, որ նախագծի նախաբանում որպես իրավական հիմք նշված օրենքի համապատասխան դրույթով Կառավարությանը նման ցանկ սահմանելու իրավասություն վերապահված չէ:
	Ընունվել է։
Ցանկը հանվել է։

	Վարչապետի աշխատակազմի իրավաբանական վարչության եզրակացություն
	

	1.Նախագծի մի շարք դրույթներ դուրս են սույն որոշման նախագծի կարգավորման առարկայի շրջանակներից՝ հաշվի առնելով այն հանգամանքը, որ դրանց մեծ մասը ունի նկարագրական բնույթ (օրինակ՝ հավելվածի 2-րդ, 3-րդ, 5-7-րդ, 37-րդ, 70-րդ կետեր, գլուխ 10):
	Ընդունվել է։
Նախագծում կատարվել են փոփոխություններ:
Որոշ կետեր հանդիսանում են տեխնիկական անվտանգության ընդհանուր կանոններ։

	2.Նախագծի 4-րդ կետով սահմանված հասկացությունները անհրաժեշտ է համապատասխանեցնել օրենքի ձևակերպումներին (օրինակ՝ 9-րդ ենթակետ):

	Ընդունվել է։
Նախագծում կատարվել են փոփոխություններ:


	3.Նախագծի հավելվածի 62-րդ կետի համաձայն՝ հրագործական արտադրանքների մեծածախ և մանրածախ պահեստները պետք է ունենան շուրջօրյա պահպանություն, որը իրականացվում է Հայաստանի Հանրապետության պետական պահպանության հատուկ պետական մարմինների կողմից, պայմանագրային հիմունքներով (...), մինչդեռ պարզ չէ, թե ինչ մարմինների մասին է խոսքը: Բացի այդ, հարկ է նկատի ունենալ, որ սույն որոշման նախագծով պետական մարմինների վրա նման պարտականություն չի կարող դրվել:
	Ընդունվել է։
Նախագծում կատարվել են փոփոխություններ:


	4.Նախագծի վերնագիրը անհրաժեշտ է համապատասխանեցնել «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի 2-րդ մասով ամրագրված դրույթի ձևակերպմանը:
	Ընդունվել է։
Նախագիծը լրամշակվել է։

	14․ ՀՀ քաղաքաշինության կոմիտե
	19․04․2024թ․

	
	    N 01/22/5526-2024

	Դիտողություններ և առաջարկություններ չունի։
	Ընդունվել է ի գիտություն։



ՀՀ ներքին գործերի նախարարություն

